ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Ավելացված արժեքի հարկի մասին» Հայաստանի Հանրապետության 1997 թվա​​կանի մայիսի 14-ի ՀՕ-118 օրենքի (այսուհետ` Օրենք) 3-րդ հոդվածում`

1) երկրորդ մասից հանել «, իսկ Հայաստանի Հան​րա​պե​տու​​​թյան օրենսդրությամբ սահ​մանված կարգով ապրանքների կոմիսիոն հիմունքներով վա​ճառ​​​քի դեպ​քում` վաճառված ապրանքների ընդհանուր արժեքը (ներառյալ  ԱԱՀ-ն)» բառերը».

2) երրորդ մասի «ը)» կետի երրորդ պարբերությունում «Սույն կետի իմաս​տով» բառերը փոխարինել «Սույն հոդվածի կիրառման առումով» բառերով:
Հոդված 2. Օրենքի 6.1-րդ հոդվածը շարադրել հետևյալ բովանդակությամբ.
«Հոդված 6.1 Ավելացված արժեքի հարկ վճարող համարվող անձանց կող​մից ԱՏ​ԳԱԱ  841920000, 841990150, 8422 (բա​ցա​ռութ​​յամբ 842211000 և 842290100 ծած​կագ​րե​րի), 8426, 8429, 8430, 8435, 8441, 84431, 8452 (բա​ցա​ռութ​յամբ 845210 և 845290000 ծած​կագ​րե​րի), 8453, 8475,  8478, 8479, 85023100 կամ 870410 ծած​կագ​րե​րին դաս​վող ապ​րանք​նե​րի մասով մաք​սա​յին մար​մին​նե​րի հաշ​վար​կած ավելացված ար​ժեքի հարկի գումարների պետական  բյուջե վճարման ժամկետը  հե​տաձգ​վում է, բա​ցա​ռութ​յամբ սույն հոդվածով սահմանված դեպքերի.
1) հայ​տա​րա​րագր​ման օր​վա​նից մեկ տա​րի ժամ​կե​տով, եթե նշված ծած​կագ​րե​րին դաս​վող ներ​մուծ​ված ապ​րանք​նե​րի մաք​սա​յին ար​ժե​քը պա​կաս է 70 մլն դ​րա​մից,
2) հայ​տա​րա​րագր​ման օր​վա​նից եր​կու տա​րի ժամ​կե​տով, եթե նշված ծած​կագ​րե​րին դաս​վող ներ​մուծ​ված ապ​րանք​նե​րի մաք​սա​յին ար​ժե​քը կազ​մում է 70 մլն դ​րամ և ա​վե​լի:
3) հայ​տա​րա​րագր​ման oրվա​նից ե​րեք տա​րի ժամ​կե​տով, եթե նշված ծած​կագ​րե​րին դաuվող ներ​մուծ​ված ապ​րանք​նե​րի մաքuա​յին ար​ժե​քը գե​րա​զան​ցում է 300 մլն դ​րա​մը:
Ավելացված արժեքի հարկ վճարողների կողմից ԱՏ​ԳԱԱ 250510, 250900, 251820, 2836, 3901, 3902, 3903, 3904, 3905, 3906 ծածկագրերին դասվող ապրանքների մասով մաք​սա​յին մար​​​մին​նե​րի հաշ​վար​կած ավելացված ար​ժեքի հարկի գումարները պետական  բյուջե վճար​ման ժամկետը  հե​տաձգ​վում է հայտարարագրման օրվանից մեկ տարի ժամկետով:
Հա​յաuտա​նի Հան​րա​պե​տութ​յան կա​ռա​վա​րութ​յան ո​րոշ​մամբ ընտր​ված կազ​մա​կեր​պութ​​​յուն​նե​րի և ան​հատ ձեռ​նար​կա​տե​րե​րի կող​մից ներդ​րու​մա​յին ծրագ​րե​րի շրջա​նակ​նե​րում, 300 մլն դ​րա​մը գե​րա​զան​ցող uույն հոդ​վա​ծում նշված ապ​րանք​նե​րից բա​ցի, այլ ապ​րանք​նե​րի ներ​​​մուծ​ման դեպ​քում uահ​ման​ված կար​գով մաքuա​յին մար​մին​նե​րի կող​մից հաշ​վարկ​ված ԱԱՀ-ի գու​մար​նե​րի վճար​ման ժամ​կե​տը հե​տաձգ​վում է ե​րեք տա​րի ժամ​կե​տով: Կազ​մա​կեր​պութ​​​յուն​նե​րի և ան​հատ ձեռ​նար​կա​տե​րե​րի ընտ​րութ​յան կար​գը uահ​մա​նում է Հա​յաuտա​նի Հան​​​րա​պե​տութ​յան կա​ռա​վա​րութ​յու​նը:
Սույն կետով սահմանված ծածկագրերին դասվող ապրանքների մասով ներմուծման ժա​մա​նակ հաշվարկված ավե​​​​​​​լացված արժեքի հարկի գումարների վճարման ժամկետը կարող է չհետաձգվել` մաքսային մարմիններին ներկայացված հարկ վճա​​​​​​​​​րողի գրավոր հայ​տա​րա​րութ​յամբ:

Սույն մա​սում նշված հետաձգումը դադարեցվում է սույն հոդ​վա​ծի երկ​րորդ մա​սում նշ​ված դեպ​քում:

2. Մինչև սույն հոդ​​վածի առաջին մաuով uահ​ման​ված հետաձգման ժամ​կետ​ի լրա​նալը սույն հոդ​վա​ծի ա​ռա​ջին մաuում նշված ապ​րանք​նե​րի մասով մաք​սա​յին մար​մին​նե​րի հաշ​​​վար​կած ԱԱՀ-ի գումարների վճարման ժամկետի հետաձգումը դադարեցվում է`

1) ներմուծված ապ​րանք​ներն oտար​վե​լու կամ oգտա​գործ​ման ի​րա​վուն​քով այլ ան​ձանց հանձ​​նե​լու (բա​ցա​ռութ​յամբ վե​րա​​կազ​մա​կերպ​ման դեպ​քե​րի) դեպքերում` օտարվելու կամ օգ​տա​գործման իրա​վուն​քով այլ ան​ձանց հանձնելու օրվան հաջորդող օրը,

2) մաքսային մարմիններին ներկայացված` հարկ վճարողի գրավոր հայ​տա​րա​րութ​յամբ` հայտարարությունը ներկայացնելու օրվան հաջորդող օրը:
Սույն կետի կիրառման իմաստով ապրանքների օտարում չի համարվում ներ​մուծ​​​ված հում​​քի օգտագործմամբ արտադրված արտադրանքի օտարման գործարքը:

3. Uույն հոդ​վա​ծի ա​ռա​ջին մաuում նշված ապ​րանք​նե​րի մասով մաքսային մարմինների կող​​​մից հաշվարկված ԱԱՀ-ի գումարները վճարվում են պետական բյուջե` 
1) մինչև հետաձգման ժամկետը լրանալու օրը, եթե ԱԱՀ-ի գումարների վճարման ժամ​կե​տի հետաձգումը սույն հոդվածի երկրորդ մասով սահմանված դեպքերում չի դա​դա​րեց​վել.

2) ԱԱՀ-ի վճարման հետաձգման ժամկետը դադարելու օրվանը հաջորդող եռօրյա ժամ​կե​​​​տում` սույն հոդվածի 2-րդ մասով սահմանված դեպքերում:


4. Սույն հոդվածի 3-րդ մասի համաձայն պետական բյուջե վճարման ենթակա ԱԱՀ-ի գու​​մարներն արտացոլվում են պարտավորության առաջացման հաշվետու ժամանակաշրջանի ԱԱՀ-ի հաշվարկում` որպես ներմուծված ապրանքների մասով պետական բյուջեի հանդեպ պար​​​տավորության գումարներ, որոնք, սակայն հաշվետու ժամանակաշրջանում ԱԱՀ-ով հարկ​վող գործարքների համար ԱԱՀ-ի պարտավորության ընդհանուր գումարի հաշվարկմանը չեն մաս​​​​նակցում: 

ԱԱՀ-ի հաշվարկ ներկայացվում է անկախ  սույն հոդվածի 3-րդ մասի համաձայն պե​տա​կան բյուջե վճարման պարտավորություն առաջանալու պահին հետաձգման արտոնությունից օգտ​ված անձի ԱԱՀ վճարող համարվելու կամ չհամարվելու հանգամանքից: 

5. Սույն հոդվածի 3-րդ մասում նշված գումարները ԱԱՀ վճարող համարվող անձանց կող​մից հաշվանցվում են, դրանց մարման հաշվետու ժամանակաշրջանի արդյունքներով, որ​պես ներմուծված ապրանքների համար վճարված գումարներ` օրենքով սահմանված դեպ​քե​րում, կարգով և չափերով:»:
Հոդված 3. Oրենքի 8-րդ հոդվածում`

1) 5-րդ մասը շարադրել հետևյալ խմբագրությամբ.

«5) hանձնարարության, պրինցիպալի անունից հանդես գալու պայման նախատեսող գոր​​ծա​​​​կալության պայմանագրերի, hանձնակատարի, գործակալի կողմից մատուցվող ծա​ռա​յութ​​յուն​​​ների մասով ԱԱՀ-ով հարկվող շրջանառություն է համարվում համապա​տաս​խա​նա​բար` հանձ​​նակատարին, գործակալին հասանելիք  գումարը (վարձատրության և հանձ​նա​կա​տա​րի կամ գործակալի կողմից իր անունով կատարած ծախսերի  դիմաց որպես փոխ​հա​տու​ցում վճար​վող գումարը (առանց ԱԱՀ-ի), իսկ հանձնարարողի, պրինցիպալի համար ԱԱՀ-ով շր​​​ջա​նա​ռութ​​յուն է համարվում հանձնարարության կամ գործակալության պայմանագրի հիման վրա մա​​տակարարված ապրանքի կամ մատուցված ծառայության ընդհանուր արժեքը (առանց ԱԱՀ-ի):
Կոմիսիայի, գործակալի անունից հանդես գալու պայման նախատեսող գործակալության պայ​մանագրերի դեպքերում (բացառությամբ` սույն կետով նախատեսված դեպքի)` կո​մի​սիո​նե​րի, գործակալի մոտ ԱԱՀ-ով հարկվող շրջանառություն է համարվում համապա​տաս​խա​նաբար` կո​միսիայի, գործակալության պայմանագրի հիման վրա մատակարարված ապրանքի կամ մա​տուց​ված ծառայության ընդհանուր արժեքը (առանց ԱԱՀ-ի), իսկ կոմիտենտի, պրին​ցի​պալի  հա​մար ԱԱՀ-ով շրջանառություն է համարվում հանձնարարության, գործակալության պայ​մա​նա​գրի հիման վրա մատակարարված ապրանքի կամ մատուցված ծառայության արժեքի (առանց ԱԱՀ-ի) և համապատասխանաբար` կոմիսիոների, գործակալին հասանելիք գումարի (առանց ԱԱՀ-ի) տարբերությունը:
Կոմիսիայի կամ գործակալի անունից հանդես գալու պայման նախատեսող գոր​ծա​կա​լութ​​յան պայմանագրով սույն օրենքի 6-րդ հոդվածի 1-ին կետում նշված` ֆիզիկական անձի այն գույ​​քի օտարման գործարքների դեպքում, որոնց օտարումը, համաձայն օրենքի, ԱԱՀ-ով հարկ​վող գործարք չի համարվում, կոմիսիոների կամ գործակալի մոտ ԱԱՀ-ով հարկվող շր​ջա​նա​ռութ​​յուն է համարվում համապատասխանաբար` կոմիսիոների կամ գործակալի  վար​ձա​տրութ​յան գումարը (առանց ԱԱՀ-ի):»:

2) 6-րդ մասը շարադրել հետևյալ խմբագրությամբ.

«6) ապ​րանք​նե​րի ան​հա​տույց մա​տա​կա​րար​ման, ծա​ռա​յութ​յուն​նե​րի ան​հա​տույց մա​տուց​​ման, ինչ​պես նաև այն դեպ​քում, երբ դրանց դի​մաց տվյալ գոր​ծարք​նե​րի (գոր​ծա​ռնություն​նե​րի) հա​մար սո​վո​րա​կա​նի հա​մե​մատ կի​րառ​վում են գործարքի ի​րա​կան ար​ժե​քից 20 և ավելի տոկոսով ցածր գներ (մաս​նա​կի հա​տու​ցում), հարկ​ման օբ​յեկտ է հա​մար​վում այդ​պի​սի կամ նույ​նան​ման գոր​​ծարք​նե​րի հա​մար հա​մե​մա​տե​լի հան​գա​մանք​նե​րում որ​պես հարկ​վող շրջա​նա​ռութ​յուն ըն​դուն​​վող՝ սույն օ​րեն​քին հա​մա​պա​տաս​խան ո​րոշ​վող մե​ծութ​յա​ն (գոր​ծար​քի ար​ժե​քի, վճա​րի վար​​ձատ​րութ​յան, պարգևի կամ այլ դրա​մա​կան հա​տուց​ման մե​ծութ​յա​ն), իսկ դրա բա​ցա​կա​յութ​​յան դեպ​քում՝ համանման պայմաններում գործող այլ հարկ վճարողի  կողմից հա​մե​մա​տե​լի հան​​գա​մանք​նե​րում նույ​նան​ման գոր​ծարք​նե​րի հա​մար սո​վո​րա​բար որ​պես հարկ​ման օբ​յեկտ ըն​​դուն​վող մե​ծութ​յա​ն (գոր​ծար​քի ի​րա​կան ար​ժե​քի) 80 տոկոսը կազմող մեծությունը:»: 
3) լրացնել հետևյալ բովանդակությամբ նոր` 12-րդ կետով.

«12) Անկախ սույն հոդվածով սահմանվածից` անմիջական ներմուծող կամ անմիջական ար​տադրող հանդիսացող ԱԱՀ վճարողի հաշվետու ժա​մա​նա​կա​շր​ջա​​​​նում իրականացրած` ԱԱՀ-ի 20% (ներառյալ` հաշվարկային 16.67%) դրույքաչափով հարկ​վող` հարկային հաշիվներով չհիմ​նավորված գոր​​ծարքների (այ​սու​հետ սույն կետում` հարկվող գործարքների) սույն հոդ​վա​ծով սահ​ման​ված կար​​​​գով որոշ​վող հարկվող շրջանառությունն ավելացվում է 30 տոկոսով, եթե նրանց կողմից ներ​​​​​մուծ​​​ված կամ Հա​յաստանի Հանրապետությունում ար​տա​​դրված ապ​րանք​նե​րի (բացառութ​յամբ բեն​​զինի և դի​զելային վառելիքի) օտարման այն գոր​ծարք​​ների հարկվող շր​ջա​նա​ռութ​յունը, որոնց մասով հար​կային հաշիվներ և (կամ) սույն կետի համապատասխան` ուղեկցող փաստաթուղթ դուրս չի գր​վել, կազ​​մում է հաշվետու ժա​մա​​նա​կա​շր​ջա​նում հարկ​​վող գործարքների հարկվող շր​​​​​ջա​​նա​ռութ​յան 10 և ավե​լի տոկոսը և հարկ վճա​րո​ղի իրա​​​կա​նաց​​​​րած բո​լոր գործարքների ընդ​​​​հանուր հարկվող շր​ջանառությունը (առանց ԱԱՀ-ի) գե​րազանցում է`

ա. հաշվետու ամսվա արդյունքներով 100.0 մլն. դրամը, եթե հարկ վճարողի հա​մար հաշ​վե​​​տու ժամանակաշրջան է համարվում ամիսը
բ. հաշվետու եռամսյակի արդյունքներով գերազանցում է 300 մլն դրա​մը, եթե հարկ վճա​​​​​րողի համար հաշվետու ժամանակաշրջան է համարվում եռամսյակը:
Օրեն​​քին  համաձայն անմիջական ներմուծող կամ անմիջական արտադրող հան​դի​սա​ցող` փոխկապակցված անձանց մասով սույն կետը կի​րառ​վում է նաև այն դեպ​​քերում, երբ փոխ​կա​​​​պակցված անձանց խմբին պատկանող անձի իրակա​նաց​րած հարկ​վող այն գործարքների հարկ​վող շր​​​ջանառությունը, որոնց մասով հարկային հաշիվներ և (կամ) սույն կետի հա​մա​պա​տաս​​​խան` ուղեկցող փաստաթուղթ դուրս չեն գրվել, կազ​մում է հարկվող գոր​ծարք​​ների ընդ​հա​նուր հարկվող շրջա​նա​​ռության 10 և ավելի տոկոսը և բոլոր գոր​ծարք​ների ընդհանուր հարկվող շր​​ջա​նառությունը գե​րա​զան​ցել է սույն կետով սահմանված հա​մա​պա​տաս​խան գումարի և փոխ​կա​​պակցված  համարելու առու​​մով անձանց խմբին պատկանող անձանց թվա​քա​նակի հա​րա​բե​րութ​​յան գումարը:
Սույն կետի կիրառման առւմով ուղեկցող փաստաթուղթ է համարվում անմիջական ար​տա​​​դրողների կողմից սեփական ար​տա​​դրության արտադրանքը իրենց մանրածախ վաճառքի կե​​​տեր տեղափոխելու համար դուրս գրված հաշվարկային փաստաթուղթը, որում բացի օրենքով սահ​​​մանված այլ պայմաններից, արտացոլված են նաև տե​ղա​փոխ​վող ապրանքների ան​վա​նու​մը, ապրանքի քանակը, ապրանքի միավորի մանրածախ վաճառքի գի​նը (ներառյալ ԱԱՀ-ն) և ապ​​​​​րանքների ընդհանուր գինը:

Սույն կետի կիրառման առումով հաշվետու ժա​մա​​նա​կա​շր​ջա​նում հարկ​​վող գոր​ծարք​նե​րի հարկվող շր​​​​​ջա​​նա​ռութ​յան 10 և ավե​լի տոկոսը հաշվարկելիս ընդունվում է, որ ուղեկցող փաս​տա​​​​թուղթ դուրս չի գրվել, եթե դրանում ներառված որևէ ապրանքի մանրածախ վաճառքի գինը (նե​​​րառյալ ԱԱՀ-ն) փաստացի փոքր է եղել ուղեկցող փաստաթղթում նշված մանրածախ վա​ճառ​​​քի գնից (ներառյալ ԱԱՀ-ն)»:

Հոդված 4. Օրենքը լրացնել հետևյալ բովանդակությամբ 20.1-րդ հոդվածով.

«Հոդված 20.1 Դուրս գրված հարկային հաշիվները և (կամ) հարկային հաշիվների սե​րիա-հա​մարները անվավեր են ճանաչվում սույն հոդվածով սահմանված դեպքերում` հար​կա​յին հա​​​շիվ դուրս գրող անձի կամ հարկային մարմնի կողմից:
Հարկային մարմնի կողմից տրամադրված հարկային հաշիվների ձևերի սերիա-հա​մար​նե​րը անվավեր են ճանաչվում հարկային մարմնի կողմից` հարկային մարմնից ստացված հար​կա​​յին հաշիվների ձևերի խոտանման, չօգտագործված ձևերի վերադարձման կամ հարկ վճա​րո​ղի կամ​քից անկախ պատճառներով կորստի դեպքերում` հարկ վճարողի ներկայացված տվ​յալ​ների (սե​րիա-համարների) հիման վրա: Հարկային մարմնի կողմից անվավեր ճանաչման են​թակա` հար​կային հաշիվների սերիա-համարների վերաբերյալ տեղեկությունների ներ​կա​յաց​​ման կար​գը սահմանում է վերադաս հարկային մարմինը:

Դուրս գրված հարկային հաշիվներն անվավեր են ճանաչվում հարկային հաշիվները սխալ​​ներով լրացնելու, գործարքը հարկային հաշվում նշված պայմաններով չկատարվելու, հար​​​​կա​յին հաշվում նշված պայմանները օրենքով սահմանված դեպքերում և կարգով փո​փո​խ​վե​​​լու դեպ​քերում: Սույն մասով սահմանված դեպքերում հարկային հաշիվների անվավեր ճա​նաչ​​​ման կար​գը, ինչպես նաև սահմանված կարգով անվավեր ճանաչված հարկային հա​շիվ​նե​րի վերա​բեր​յալ տեղեկություններ ներկայացնելու կարգը սահմանում է Հայաստանի Հան​րա​պե​​​տության կառավարությունը: 

Ավելացված արժեքի հարկով հարկման նպատակով հարկային հաշիվների անվավեր ճա​նաչման հետ կապված ավելացված արժեքի հարկով հարկվող շրջանառության և հարկի գու​​մա​րի նվազեցումներ չեն կատարվում, եթե
1) չի պահպանվել հարկային հաշիվների անվավեր ճանաչման կարգը կամ 

2) հարկ վճարողը չի ներկայացրել տեղեկություն հարկային հաշիվը անվավեր ճա​նա​չե​լու վերաբերյալ:»:
Հոդված 5. Օրենքի 23-րդ հոդվածում` 
1) 2-րդ կետից հետո լրացնել նոր 3-րդ կետով` հետևյալ բովանդակությամբ.

«3) կոմիսիայի կամ գործակալի անունից հանդես գալու պայման նախատեսող գոր​ծակալության պայ​մանագրերի հիման վրա իրականացված գործարքների մասով սույն օրեն​քին համապատասխան որոշված հարկվող շրջանառության գումարով կոմիտենտի կամ  գոր​ծակալի կողմից դուրս գրված հարկային հաշիներում առանձնացված ԱԱՀ-ի գումարները` սույն օրեն​քով սահմանված կարգով: 
2) լրացնել նոր պարբերությամբ` հետևյալ բովանդակությամբ.

«Շահութահարկով հարկման նպատակով կորուստների մեծությունը տարեկան կտր​ված​քով սահմանված լինելու դեպքում ԱԱՀ-ի յուրաքանչյուր հաշվետու ժամանակաշրջանում կորս​տի տարեկան նորմայի համեմատությամբ ավել կամ պակաս հաշվարկված ԱԱՀ-ի հաշ​վանց​վող գու​​մարը տարեկան արդյունքներով վերահաշվարկվում է տվյալ տարվա ԱԱՀ-ի վերջին հաշ​վե​տու ժամանակաշրջանում` տարբերությունը դիտարկելով որպես վերջին հաշ​վետու ժա​մա​նա​կա​​շրջանում ԱԱՀ-ի չհաշվանցվող գումարի ավելացում կամ պակա​սե​ցում:»: 

Հոդված 6. Օրենքի 26-րդ հոդվածում`

1) 2-րդ մասի 1-ին պարբերության երկրորդ նախադասությունում «միացվեն» բառից հե​տո լրացնել «(բացառությամբ Հայաստանի Հանրապետության մաքսային օրենսգրքի 52-րդ հոդ​վա​ծի 2-րդ մասի բ) կետին համապատասխան «Վերարտահանում» մաքսային ռեժիմով ապ​րանք​ների արտահանման գործարքների մասով)» բառերը և նույն նախադասությունում հանել «կամ ար​տա​դրութ​​յան ու շրջա​նա​ռութ​յան ծախքերին» բառերը,

2) 2-րդ մասի վերջին պարբերությունում «ձեռքբերումների» բառից հետո լրացնել «, բա​ցա​ռությամբ հիմնական միջոցների» բառերը և մասը լրացնել հետևյալ բովանդակությամբ նոր պար​բերություններով.

«Եթե հիմնական միջոցի ձեռքբերումը, ներմուծումը կամ կառուցումը (այ​սու​հետ` սույն հոդ​վածի կիրառման իմաստով ձեռբերումներ) ի սկզ​բա​​​նե ուղղակիորեն վերագրվում է ԱԱՀ-ով հարկ​վող գործարքներին կամ ի սկզբանե հնարավոր չէ ուղ​ղա​կիո​րեն վերագրել ԱԱՀ-ով հարկ​​վող կամ սույն հոդ​վածի 2-րդ կետով սահմանված գոր​ծարք​​ներին (այ​սուհետ` սույն հոդ​վա​ծի կի​րառ​​ման իմաստով ԱԱՀ-ով չհարկվող գործարքներ), ապա այդ ձեռբերումների գծով ԱԱՀ-ի գու​մար​​ների հաշվանցումը սահմանված կարգով կա​տար​վում է այդ ձեռք​բե​րում​ների կա​տարման հաշ​​վետու ժամանակաշրջանում:

Եթե հիմնական միջոցը, որի ձեռք​բերման կամ ներ​մուծման կամ կառուցման մասով նա​խորդ հաշվետու ժամա​նա​կա​շր​ջան​նե​րում սահմանված կար​գով կատարվել է ԱԱՀ-ի հաշ​վան​ցում, հետագա հաշվետու ժամանակաշրջաններում ամբողջությամբ կամ մասնակիորեն օգ​տա​գործ​​վում է ԱԱՀ-ով չհարկվող գոր​ծարք​ների իրականացման համար, ապա

ա. հաշվանցված ԱԱՀ-ի գու​մարները ենթակա են վե​րաձեւակերպման` հաշվետու ժա​մա​նա​կաշրջանում հաշվանցման են​թա​կա գումարներից պա​կասեցման` տվյալ հաշվետու ժա​մանակաշրջանի համար «Շա​հու​թա​հար​կի մասին» Հայաստանի Հանրապետության օրենքով սահ​մանված նորմաներով հիմնական միջոցների հա​մար հաշվարկվող ամորտիզացիայի գու​մարի նկատմամբ ԱԱՀ-ի 20 տոկոս դրույքաչափով հաշվարկված գումարի չափով,

բ. սույն պարբերության «ա.» ենթակետով սահմանված կարգով որոշվող պա​կասեցվող գու​մարը նվա​զեցվում է հաշվետու ժա​մա​նակաշրջանում իրականացված բոլոր գոր​ծարքների ընդ​հանուր շր​ջանառության մեջ (առանց ԱԱՀ-ի գումարի) ԱԱՀ-ով հարկվող գոր​ծարք​ների շր​ջա​նառության (առանց ԱԱՀ-ի) տեսակարար կշռին համապատասխանող գոր​ծակ​ցով, եթե հաշ​վե​տու ժա​մա​նա​​​կաշրջանի ընթացքում տվյալ հիմնական միջոցը միա​ժա​մա​նակ օգտա​գործ​վում է ԱԱՀ-ով հարկ​​​վող եւ ԱԱՀ-ով չհարկվող գոր​ծարք​նե​րի իրա​կանացման համար,
գ. հաշվանցված ԱԱՀ-ի գումարները ենթակա են վերաձևակերպման` հաշվետու ժա​մա​նա​​​կաշրջանում հաշվանցման են​թա​կա գումարներից պա​կասեցման, տվյալ հիմնական միջոցի հաշ​վեկշռային արժեքի նկատմամբ ԱԱՀ-ի 20 տոկոս դրույքաչափով հաշվարկված գումարի չա​փով, եթե հաշվետու ժամանակաշրջանում հիմնական միջոցի օտարումն ինքնին ԱԱՀ-ով չհարկ​​​​​​​վող գործարք է:

Եթե հիմնական միջոցի ձեռքբերումը ի սկզ​բա​​​​​նե ուղղակիորեն վերագրվում է ԱԱՀ-ով չհարկ​​վող գործարքներին ապա այդ ձեռքբերումների գծով ԱԱՀ-ի գումարները հաշվանցման են​թակա չեն այդ ձեռքբերումների կատարման հաշվետու ժամանակաշրջաններում:
Եթե հիմնական միջոցը, որի ձեռքբերման մասով նախորդ հաշվետու ժամա​նա​կա​շր​ջան​նե​​​​րում սահմանված կար​​գով կատարվել է ԱԱՀ-ի հաշվանցվող գումարների պակասեցում (ԱԱՀ-ի գումարները սահ​ման​ված կարգով միացվել են հիմնական միջոցի ձեռքբերման ար​ժե​քին) հետագա հաշվետու ժամանակաշրջաններում ամբողջությամբ կամ մասնակիորեն օգ​տա​գործ​վում է ԱԱՀ-ով հարկ​վող գոր​ծարք​ների իրականացման համար, ապա

ա. հաշվետու ժա​մա​նա​կաշրջանում հաշվանցման են​թա​կա գումարներն ավելացվում են տվ​​յալ հաշվետու ժա​մանակաշրջանի համար «Շա​հու​թա​հար​կի մասին» Հայաստանի Հան​րա​պե​տութ​​յան օրենքով սահ​մանված նորմաներով հիմնական միջոցների հա​մար հաշվարկվող ամոր​տի​զացիայի գու​մարի նկատմամբ ԱԱՀ-ի 16.67 տոկոս հաշվարկային դրույքաչափով հաշ​վարկ​ված գումարի չափով,

բ. սույն պարբերության «ա.» ենթակետով սահմանված կարգով որոշվող ավելացվող գու​մա​րը նվա​զեցվում է հաշվետու ժա​մա​նակաշրջանում իրականացված բոլոր գոր​ծարքների ընդ​հա​նուր շր​ջանառության մեջ (առանց ԱԱՀ-ի գումարի) ԱԱՀ-ով չհարկվող գոր​ծարք​ների շր​ջա​նա​ռության (առանց ԱԱՀ-ի) տեսակարար կշռին համապատասխանող գոր​ծակ​ցով, եթե հաշ​վե​տու ժա​մա​նա​​​կաշրջանի ընթացքում տվյալ հիմնական միջոցը միա​ժա​մա​նակ օգտա​գործ​վում է ԱԱՀ-ով հարկ​​​վող եւ ԱԱՀ-ով չհարկվող գոր​ծարք​նե​րի իրա​կանացման համար,

գ. պակասեցված ԱԱՀ-ի գումարները ենթակա են վերաձևակերպման` հաշվետու ժա​մա​նա​​կաշրջանում հաշվանցման են​թա​կա գումարներին ավելացման տվյալ հիմնական միջոցի հաշ​​վեկշռային արժեքի նկատմամբ ԱԱՀ-ի 16.67 տոկոս հաշվարկային դրույքաչափով հաշ​վարկ​ված գումարի չա​փով, եթե հաշվետու ժամանակաշրջանում հիմնական միջոցի օտարումն ինք​նին ԱԱՀ-ով հարկվող գործարք է:

Եթե հիմնական միջոցի ձեռք​բերման կամ ներ​մուծման կամ կա​ռուց​ման հաշվետու ժա​մա​նա​​կաշրջանում հիմնական միջոցը միա​ժա​մա​նակ օգտագործվում է ԱԱՀ-ով հարկ​​​վող եւ ԱԱՀ-ով չհարկվող գոր​ծարք​նե​րի իրա​կանացման համար, ապա տվյալ հաշ​վե​տու ժա​մա​նա​կա​շր​ջանում հաշվանցման ենթակա ԱԱՀ-ի գումարը պակասեցվում է տվյալ հաշվետու ժա​մա​նա​կա​շր​ջանի համար «Շա​հու​թա​հար​կի մասին» Հայաստանի Հանրապետության օրենքով սահ​մանված նոր​մաներով հիմնական միջոցների հա​մար հաշվարկվող ամորտիզացիայի գու​մարի նկատ​մամբ ԱԱՀ-ի 20 տոկոս դրույքաչափով հաշվարկված գումարի  չափով` նախապես նվազեցված հաշ​վետու ժա​մա​նակաշրջանում իրականացված բոլոր գոր​ծարքների ընդհանուր շր​ջա​նա​ռութ​յան մեջ (առանց ԱԱՀ-ի գումարի) ԱԱՀ-ով հարկվող գոր​ծարք​ների շրջանա​ռու​թյան (առանց ԱԱՀ-ի) տեսակարար կշռին համապատասխանող գոր​ծակ​ցով:»:    

Հոդված 7. Սույն օրենքն ուժի մեջ է մտնում 2012 թվականի հունվարի 1-ից: 

Սույն օրենքի 2-րդ հոդվածի դրույթները տարածվում են 2012 թվականի հունվարի 1-ից հետո իրականացվող ապրանքների ներմուծման գործարքների նկատմամբ:
ՆԱԽԱԳԻԾ











